
	1. 
	ՀՀ ֆինանսների նախարարի 03.08.2017թ. թիվ  01/8-2/14127-17
 գրություն
	ՀՀ ֆինանսների նախարարությունը քննարկել է Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ փոփոխություններ և Հայաստանի Հանրապետության կառավարության 2002 թվականի օգոստոսի 15-ի N 1301-Ն որոշման մեջ փոփոխություններ կատարելու մասին ՀՀ կառավարության որոշման նախագծի լրամշակված տարբերակը և չի առարկում առաջարկվող գործառութային և կառուցվածքային փոփոխությունները կատարել ՀՀ առողջապահության նախարարության համար հաստատված աշխատողների ընդհանուր թվաքանակի և պահպանման ծախսերի սահմաններում:
	Ընդունվել է ի գիտություն: 

	2. 
	ՀՀ արդարադատության նախարարի 06.06.2017թ. թիվ 01/14/9631-17 գրություն
	1. Նախագծի 4-րդ կետի 1-ին ենթակետով նախատեսվում է Հայաստանի Հանրապետության կառավարության 2002 թվականի օգոստոսի 15-ի N1301-Ն որոշման /այսուհետ՝ Որոշում/  N 1 հավելվածի 8-րդ կետը շարադրել նոր խմբագրությամբ: Այդ առումով անհրաժեշտ ենք համարում նշել, որ նախագծի 4-րդ կետի 1-ին ենթակետով նոր խմբագրությամբ շարադրվող Որոշման N 1 հավելվածի 8-րդ կետի բ և գ ենթակետերը, բովանդակային առումով նույնությամբ կրկնում են Որոշման հիշյալ կետի, համապատասխանաբար, դ և գ ենթակետերի դրույթները: Ուստի, հաշվի առնելով Իրավական ակտերի մասին Հայաստանի Հանրապետության օրենքի 70-րդ հոդվածի պահանջները, գտնում ենք, որ նախագծով անհրաժեշտ է ոչ թե նշված կետն ամբողջությամբ շարադրել նոր խմբագրությամբ, այլև այդ  կետի առանձին ենթակետեր:
           Բացի այդ, նախագծի 4-րդ կետի 1-ին ենթակետով՝ Որոշման N 1 հավելվածի 8-րդ կետի բ ենթակետի փոխարեն, սահմանվել է նոր խմբագրությամբ շարադրվող դ ենթակետը, որի համաձայն՝ առանձին կատեգորիայի քաղաքացիների անվճար կամ արտոնյալ պայմաններով բժշկական օգնությունը և սպասարկումը կազմակերպելու նպատակով Հայաստանի Հանրապետության օրենսդրությամբ սահմանված դեպքերում և կարգով պետական առողջապահական գործակալությունը /այսուհետ՝ Գործակալություն/ պայմանագրեր է կնքելու ապահովագրական ընկերությունների հետ: Իսկ նախագծի հիմնավորման համաձայն հիշյալ գործառույթը Գործակալության համար սահմանելու անհրաժեշտությունը պայմանավորված է բնակչության առանձին կատեգորիաներին երաշխավորված անվճար կամ արտոնյալ պայմաններով բժշկական օգնության և սպասարկման կազմակերպման գործընթացների վերանայմամբ, որոնք, ներկայումս, նախագծային փուլում են գտնվում: Ուստի, ՀՀ Սահմանադրության 6-րդ հոդվածի 1-ին մասի դրույթների համաձայն, գտնում ենք, որ նախագծի 4-րդ կետի 1-ին ենթակետով Որոշման N 1 հավելվածի 8-րդ կետի՝ նոր խմբագրությամբ շարադրվող դ ենթակետն անհրաժեշտ է հանել, քանի որ Գործակալության կողմից վերոհիշյալ նոր գործառույթի իրականացման համար անհրաժեշտ իրավական հիմքերը դեռևս բացակայում են:
	Չի ընդունվել: Նշված կետի տեքստի բովանդակային ամբողջականությունը պահապնելու նպատակով, նպատակահարմար ենք համարում նշված կետը թողնել անփոփոխ:

Ինչ վերաբերում է նախագծի 4-րդ կետի 1-ին ենթակետով Որոշման N 1 հավելվածի 8-րդ կետի՝ նոր խմբագրությամբ շարադրվող դ ենթակետն հանելու առաջարկին, քանի որ Գործակալության կողմից վերոհիշյալ նոր գործառույթի իրականացման համար անհրաժեշտ իրավական հիմքերը դեռևս բացակայում են, ապա հարկ է նշել, որ ոչ թե գրությամբ նշված նախագիծն է համարվում հիմք սույն նախագծի 4-րդ կետի 1-ին ենթակետով՝ Որոշման N 1 հավելվածի 8-րդ կետի բ ենթակետի համար, այլ հակառակը:


	3. 
	
	2. Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները՝ նախագծի 4-րդ կետի 4-րդ ենթակետում հավելվածի բառն անհրաժեշտ է փոխարինել հավելված N 2-ի բառերով:
	Ընդունվել է: Նախագծում կատարվել է համապաստախան փոփոխություն:

	4. 
	ՀՀ արդարադատության նախարարի 28.08.2017թ. թիվ  04/14/15143-17 գրություն
	«Հայաստանի Հանրապետության կառավարության 2002 թվականի օգոստոսի 15-ի N 1300-Ն որոշման մեջ փոփոխություն և Հայաստանի Հանրապետության կառավարության 2002 թվականի օգոստոսի 15-ի N 1301-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման լրամշակված նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն:

	5. 
	ՀՀ քաղաքացիական ծառայության խորհրդի նախագահի 28.06.2017թ. թիվ 02/12/2/1599-17 գրություն
	1.Նախագծի 1-ին կետի 2-րդ և 3-րդ ենթակետերում անհրաժեշտ է «վերակազմավորել» բառը փոխարինել «վերակազմավորման ձևով վերակազմակերպել» բառերով
	Ընդունվել է: Կատարվել է համապատասխան փոփոխություն:

	6. 
	
	2. Հաշվի առնելով Հայաստանի Հանրապետության կառավարության 2017 թվականի ապրիլի 27-ի N 444-Ն որոշմամբ հաստատված N 1 հավելվածի 1-ին կետը, ըստ որի՝ Հայաստանի Հանրապետության առողջապահության նախարարության առողջապահական տեսչական մարմինը Հայաստանի Հանրապետության առողջապահության նախարարության համակարգում գործող առանձնացված ստորաբաժանում է, ուստի անհրաժեշտ է Նախագծի 2-րդ կետով նախատեսված N 1 հավելվածի «II. Առանձնացված ստորաբաժանումներ» բաժինը 2-րդ կետից հետո լրացնել հետևյալ բովանդակությամբ նոր՝ 3-րդ կետով.

«3. ԱՌՈՂՋԱՊԱՀԱԿԱՆ ՏԵՍՉԱԿԱՆ ՄԱՐՄԻՆ»:
	Ընդունվել է: Նախագծում կատարվել է համապատասխան փոփոխություն:

	7. 
	
	3.Նախագծի 4-րդ կետի 3-րդ ենթակետով նախատեսված է, որ գործակալության ենթակայությանը կարող են հանձնվել պետական ոչ առևտրային կազմակերպություններ:
Մինչդեռ «Պետական կառավարչական հիմնարկների մասին» Հայաստանի Հանրապետության օրենքի 9-րդ հոդվածի 6-րդ մասի համաձայն՝ հիմնադրի որոշմամբ հիմնարկի ենթակայությանը կարող են հանձնվել պետական ոչ առևտրային կազմակերպություններ: 

Հետևաբար Նախագծի 4-րդ կետի 3-րդ ենթակետն անհրաժեշտ է համապատասխանեցնել վերը նշված հոդվածի դրույթին.
	Ընդունվել  է: Նախագծի 4-րդ կետի 3-րդ ենթակետում կատարվել է համապատասխան փոփոխություն:

	8. 
	
	4. Նախագծի 4-րդ կետի 4-րդ ենթակետով նախատեսված է Հայաստանի Հանրապետության առողջապահության նախարարության պետական առողջապահական գործակալության (այսուհետ՝ Գործակալություն) կանոնադրությունը և կառուցվածքը հաստատելու մասին» N 1301-Ն որոշմամբ հաստատված N 2 հավելվածը շարադրել նոր խմբագրությամբ՝ համաձայն N 2 հավելվածի: 

Մինչդեռ Նախագծի N 2 հավելվածի՝ Գործակալության կառուցվածքի ուսումնա​սիրությունից չի երևում, թե նոր 6 կառուցվածքային ստորաբաժանումները, մասնավորապես` Առողջապահական և ֆինանսական ցուցանիշների ծրագրավորման, հոսքերի կառավարման և վերլուծության բաժինը, Պայմանագրային գործընթացի կազմակերպման և տեղեկատվության տրամադրման բաժինը, Փորձագիտական գնահատման և մշտադիտարկման առաջին բաժինը, Փորձագիտական գնահատման և մշտադիտարկման երկրորդ բաժինը, Ֆինանսավորման ապահովման բաժինը և Անձնակազմի գործունեության ապահովման բաժինը ներկայիս գործող՝ Գործակալության կառուցվածքային 5 ստորաբաժա​նում​ներից որի իրավահաջորդներն են, և արդյոք դրանք  վերակազմակերպման, կառուցվածքային փոփոխության, անվանափոխության արդյունքում են առաջացել, թե նոր ստեղծվող կառուցվածքային միավորներ են: 

 Ուստի` հաշվի առնելով «Քաղաքացիական ծառայության մասին» Հայաստանի Հանրա​պե​տության օրենքի 29-րդ հոդվածի պահանջները, անհրաժեշտ է Նախագծի 4-րդ կետում հստակ սահմանել վերոնշյալ բաժինների իրավահաջոր​դությունը՝ հակառակ դեպքում հնարավոր չի լինի Գործակալության կառուցվածքային ստորաբաժա​նում​ներում արտա​մրցութային կարգով քաղաքացիական ծառայողների նշանակումներ կատարել:
	Նախագծով նախատեսվում է, որ ՀՀ ԱՆ աշխատակազմի պետական առողջապահական գործակալության նոր ստեղծվող ստորաբաժանումները լինելու են նոր կառուցվածաքային միավորներ, և բաժինների իրավահաջորդություն չի նախատեսվում:

	9. 
	
	5. Հաշվի առնելով Հայաստանի Հանրապետության կառավարության 2006 թվականի սեպտեմբերի 22-ի նիստի «29.Անձնակազմի կառավարման ստորաբաժանումների նկատմամբ սահմանվող միասնական պահանջների մասին» N 37 արձանագրային որոշման դրույթները, ինչպես նաև Հայաստանի Հանրապետության կառավարության 2002 թվականի օգոստոսի 15-ի N 1301-Ն որոշմամբ հաստատված N 1 հավելվածի 14-րդ կետը, ըստ որի՝ օրենքով, այլ իրավական ակտերով, նախարարության և սույն կանոնադրություններով գործակալությանը վերապահված լիազորությունների լիարժեք ու արդյունավետ իրականացումը, ինչպես նաև քաղաքացիական իրավահարաբերություններին նրա մասնակցությունն ապահովում է նախարարության աշխատակազմը՝ ուստի անհրաժեշտ է Նախագծի N 2 հավելվածի «I.Կառուցվածքային ստորաբաժանումներ» բաժնից հանել 6-րդ կետով նախատեսված «Անձնակազմի գործունեության ապահովման բաժին» բառերը:
	Ընդունվել  է: Նախագծի հավելվածի «I. Կառուցվածքային ստորաբաժանումներ» բաժնից հանվել է «Անձնակազմի գործունեության ապահովման բաժինը»:

	10. 
	ՀՀ նախագահի աշխատակազմի ղեկավարի 12.07.2017թ. թիվ Լ-1806 գրություն
	Դիտողություններ և առաջարկություններ չկան:
	Ընդունվել է ի գիտություն:

	11. 
	ՀՀ քաղաքացիական ծառայության խորհրդի նախագահի 01.08.2017թ. թիվ  01/12/3/1879-17 գրություն
	Նախագծի 4-րդ կետի 4-րդ ենթակետով նախատեսված է Հայաստանի Հանրապետության առողջապահության նախարարության պետական առողջապահական գործակալության (այսուհետ՝ Գործակալություն) կանոնադրությունը և կառուցվածքը հաստատելու մասին» N 1301-Ն որոշմամբ հաստատված N 2 հավելվածը շարադրել նոր խմբագրությամբ՝ համաձայն N 2 հավելվածի: 

Մինչդեռ Նախագծի N 2 հավելվածի՝ Գործակալության կառուցվածքի ուսումնասիրությունից չի երևում, թե նոր 6 կառուցվածքային ստորաբաժանումները, մասնավորապես` Առողջապահական և ֆինանսական ցուցանիշների ծրագրավորման, հոսքերի կառավարման և վերլուծության բաժինը, Պայմանագրային գործընթացի կազմակերպման բաժինը, Փորձագիտական գնահատման և մշտադիտարկման                         N 1 բաժինը, Փորձագիտական գնահատման և մշտադիտարկման N 2 բաժինը, Ֆինանսավորման ապահովման բաժինը և Էլեկտրոնային առողջապահական համակարգի գործունեության ապահովման և հաշվետվությունների ամփոփման բաժինը ներկայիս գործող՝ Գործակալության կառուցվածքային 5 ստորաբաժանումներից որի իրավահաջորդներն են, և արդյոք դրանք վերակազմակերպման, կառուցվածքային փոփոխության, անվանափոխության արդյունքում են առաջացել, թե նոր ստեղծվող կառուցվածքային միավորներ են: 

 
Ուստի` հաշվի առնելով «Քաղաքացիական ծառայության մասին» Հայաստանի Հանրապետության օրենքի 29-րդ և 12.2-րդ հոդվածների դրույթները, անհրաժեշտ է Նախագծի 4-րդ կետում հստակ սահմանել վերոնշյալ բաժինների իրավահաջորդությունը՝ հակառակ դեպքում հնարավոր չի լինի Գործակալության կառուցվածքային ստորաբաժանումներում արտամրցութային կարգով քաղաքացիական ծառայողների նշանակումներ կատարել: 
Միաժամանակ տեղեկացնում եմ, որ Նախագծի ընդունումը հանգեցնում է մոտ 52 քաղաքացիական ծառայողների ազատման:


	Ընդունվել է: Նախագծի 3-րդ կետի 5-8-րդ կետերում սահմանվել է, որ վերանվանվող բաժինները հանդիսանում է իրավահաջորդ: Ինչ վերաբերում է մյուս բաժիններին, ապա բժշկական ծառայությունների գնման և տեղեկատվական բաժինը և տարածքային մարմինները լուծարվում են, իսկ երկու բաժին՝ ֆինանսավորման ապահովման և էլեկտրոնային առողջապահական համակարգի գործունեության ապահովման և հաշվետվությունների ամփոփման բաժինները նոր ստեղծվող բաժիններ են:




